
Í maí 2015  var kynnt fyrir Fræðsluráði Hafnarfjarðar hugmynd um Remidu/efnisveitu í 

bæjarfélaginu. Efnisveita er einskonar skapandi efnisveita sem skólar, listamenn og aðrir 

áhugasamir geta nýtt sér.  Hugmyndin er ekki ný og er vel þekkt í mörgum löndum undir 

ýmsum nöfnum, t.d. SCRAP eða REMIDA.  

Miðstöðin er staður til að safna og bjóða upp á efnið eins og pappír, pappa, efni, leður, 

timburbúta, garn, ýmsa smá hlutir o.s.f.v. frítt eða fyrir smá upphæðir. 

 
Markmið Efnisveitunar er að fá samfélagið til að taka þátt og hafa áhrif á umhverfi sitt ásamt 

því að huga að bættri umgengni við náttúruna, minnka sóun og stuðla að endurnotkun. Fyrst 

og fremst snýst efnisveita um að hvetja fólk til umhugsunar um gildi þess að bjóða upp á  

endurnýtanlegan efnivið og finna skapandi leiðir til notkunar hans. Öll skólastig, félags-

miðstöðvar, ýmis samtök og listafólk í bænum geta nýtt sér þessar auðlindir. Verkefni eins og 

þetta opna möguleika á að ná til breiðs aldurshóps, frá þeim yngstu á leikskóla aldri til eldri 

borgarar. Verkefnið gefur öllum tækifæri á að taka þátt og hafa áhrif á umhverfið og um leið 

spara peninga. Efniviðurinn kemur frá einstakingum og fyrirtækjum, efniviður sem annars væri 

ekki nýttur eða honum fleygt. 

Viðtökur og umræður í fræðsluráði voru mjög jákvæðar. Helsti þrándur í götu þessa að stofnuð 

verði Remida í Hafnarfirði er skortur á heppilegri aðstöðu eða húsnæði til þess að hýsa þessa 

starfsemi. Fræðsluráð fól þáverandi fræðslustjóra að skoða frekari útfærslu á málinu en engar 

afgerandi tillögur bárust um nýja framkvæmd. 

Fyrir skömmu skoðuðu nokkrir áhugasamir einstaklingar aðstöðu í kjallara leikskólans 
Bjarkalundar með það í huga að meta hvort komi mætti Remidu fyrir í því rými. Niðurstaðan 
er að vegna lofthæðar og aðgangs innan úr miðjum leikskólanum sé  rýmið ónothæft fyrir 
Remidu.  
 
Þessir minnispunktar eru lagðir fram hér til að kynna stöðuna og kanna hvort það er enn sé 

vilji af hálfu fræðsluráðs að áfram verði unnið að málinu. Markmiðið væri að finna 

varanlegan stað fyrir efnisveitu sem getur nýst fyrir leikskólastarf og aðra sem áhuga hafa á 

starfsemi í efnisveitu. Jafnframt yrði leitað að áhugasömum aðilum sem gætu tekið að sér 

utanumhald og rekstur. 

 
Virðingarfyllst, 
Hafnarfirði 15. maí 2017. 
 
Jenný D. Gunnarsdóttir, þróunarfulltrúi leikskóla 



 


